
 Саха оҕото уратытын учуоттаан, сахалыы тыыҥҥа иитии бу кэм ирдэбилэ буолла. 
Үйэ сайдан истэҕин аайы араас норуот тыла эрэ буолбатах, культурата, өйө-санаата, майгыта-
сигилитэ хардарыта киириитэ дириҥээн иһэр. Оҕо тулалыыр эйгэттэн, алтыһар дьонуттан 
сүрдээх элбэх араас өрүттээх информацияны ылар. Тастан киирэр информация (телевидение, 
видео, интернет) оҕо уйулҕатын алдьаталлар, кутун-сүрүн ыһаллар. Оҕону сахалыы тыыҥҥа 
иитиини күүһүрдүөххэ диэн этиилэр сылтан сыл аайы элбээн иһэллэр. Оҕону кыра сааһыттан 
олох муударастарыгар такайыллыахтаах, өбүгэлэрбит үгэстэрин сиэрдэрин-туомнарын 
тутуһан иитиэхтээхпит. Хаһан баҕарар норуот үөрэҕириитэ этэринэн, оҕо аан бастаан олоххо 
үөрүйэҕи төрөппүттэриттэн ылар. Хас биирдии дьиэ кэргэн туспа олоххо  көрүүлээх, ону тугу 
чорботон, туохха туһаайан, хайдах иитэриттэн оҕо инникитэ улахан тутулуктаах. Ол эрэн, оҕо 
уһуйаана оҕону киһи быһыытынан иитэн таһаарыыга төрөппүттэргэ улахан көмөнү оҥорор. 
Оҕону норуот педагогикатын ньымаларынан иитиигэ бары бииргэ түмсэн биир кэлим үөрэтэр 
эйгэ буолан сорунуулаахтык үлэлээтэхпитинэ, оҕону сиэрдээх гына иитиигэ олохторун 
оҥкулун оҥоруо этибит. 
Биһиги уһуйааммыт үлэлиир сүрүн проблемата – дьиэ кэргэн, общество, оскуола ыкса 
сибээстээхтик үлэлээһиннэринэн кыра эрдэхтэн билэ-көрө үөрэниилэрин ситиһиини үрдэтии, 
сиэр-туом өттүгэр иитии-такайыы. Уһуйааммыт биир сүрүн сыалынан: оҕону кыра сааһыттан 
норуот үгэс буолбут дьарыгын бары көрүҥүгэр үөрэтии. оҕону иитиигэ норуот иитэр 
ньымаларын туһаныы, сахалар бэйэбит үгэстэрбитигэр, итэҕэлбитигэр, төрүт 
культурабытыгар, төрөөбүт тылбытыгар тирэҕирэн оҕолорбутун сиэрдээх быһыыга-майгыга 
иитии. 
Оҕо чөмчүүк сааһыгар уйулҕата, өйө сайдар, тылын саппааhа эбиллэр, барыны бары көрүөн-
билиэн баҕарар, тутан-хабан көрөн тулалыыр эйгэтин саныыр, куhаҕаны-үчүгэйи өйдүү 
үөрэнэр. 
Бу сааhыгар оҕо үлэ, идэ киhи аналын туhунан бастакы өйдөбүлүн ылар. Үлэҕэ дьоҕуру оҕо 
кыра эрдэҕиттэн, оҕо кыаҕынан көрөн үлэлээн, көҕүлээн, үтүгүннэрэн, хайҕаан, такайан, 
кэрэхсэтэн, сүбэлээн-амалаан сайыннарыахха сөп. 
Үлэ5э үөруйэх, сүрэхтээх, үлэни таптыыр, үлэhит киhини ытыктыыр гына иитэр туhугар – о5о 
туттар тэрилин көрунэн, оностор, уhанар, улэлиир буоларыгар сөптөөх эйгэни тэрийэн туран  
«Үнүгэс» уһуйаан программата 4-6 саастаах оҕолорго анаан оҥоһуллунна . 

«Үнүгэс» уһуйаан программатын сыала-соруга: 

1.-О5о садыгар араас түгэннэргэ: оонньуур, дьаарбайар, суунар, аhыыр, сынньанар кэмнэргэ 
бэйэни көрүнэргэ, чэгиэн-чэбдик буоларга үөрэтии. 
2.– Чөмчүүк саастаах кыыс оҕоҕо – Саха кыыhа нарын-намчы, сэмэй, кыра сааhыттан дьиэ-уот 
үлэтигэр сыhыаннаах, көмөлөөх үлэhит буолуохтаах диэн үөрэтии, өйдөтүү. 5 сааhыттан кыыс 
оҕону тигэ үөрэтии. Тигии боростуой ньыматыгар: иннэтин иннин диэки тутан «көтөн» тигэргэ, 
сабы өнүнэн наардаан, оҕуруону тиhэргэ, ас астааhын боростуой ньымаларын билиhиннэрии, 
үөрэтии. 
- Чөмчүүк саастаах уол оҕоҕо эрбиини, өтүйэни, туттар тэрили билсиhиннэрэн, онон тугу 
гыналларын көрдөрөн, бастакы өйдөбүллэрин биэрэн туран, маhынан сатаан үлэлииргэ, сатаан 
уhанарга үөрэтии. 
- Чөмчүүк саастаах оҕолорго матырыйаалы (кумаа5ы, картон, ньаалбаан, фанера, мас көруннэрэ, 
искусственнай матырыйааллары) билиhиннэрии уонна оҕо кыаҕар сөп тубэhэр оноhуктары 
онорторорго үөрэтии. 
3.– Чөмчүүк саастаах оҕолорго дьиэ5э үүнэр  үүнээйилэри көрүү-харайыы ньыматын, ситимин-
тэтимин, киhи олоҕор суолтатын билиhиннэрии, үөрэтии. 
- Дьиэ сүөhүтүгэр тапталы, кыhамньылаах сыhыаны иитии. Сылгы – былыр былыргыттан Саха 
киhитэ ытыктыыр, сүгүрүйэр сүрүн баайа диэн өйдөбүлү биэрии. Дьиэ кыылын көрүүгэ-
харайыыга, аhатарга иитии, сылгыhыт, ыанньыксыт үлэтигэр ытыктабыллаахтык сыһыаннаһарга 
үөрэтии-такайыы. 
4.- Фольклор араас көрүҥнэринэн оҕо ойуулаан-дьүһүннээн, образтаан толкуйдуур дьоҕурун 
эрчийии, фантазиятын сайыннарыы. Норуот айымныьыларын геройдарын үтүө холобурдарын, 
сиэр-майгы өттүнэн иитиигэ көдьуустээхтик туһаныы. 
  



Программа сүрүн  ирдэбилэ: 
Үөрэтии көдьүүстээх буоларын туһугар маннык сүрүн 

ирдэбиллэр туруоруллаллар: 
1.«Үнүгэс» уhуйаан нэдиэлэ күннэринэн аттарыллан 
хайысхаларынан ыытыллар, хас биирдии күн туспа сыаллаах-
соруктаах, туспа ааттаах. Үөрэтии, иитии көдьүүстээх буоларын 
туһугар дьарыктар бэйэ-бэйэлэригэр маарыннаспат, биир халыып 
буолбакка, туох эрэ уратылаах, интэриэһинэй буолуохтаахтар. 
2. Дьарыктаныы уһунун иитээччи орто бөлөххө 15-20 
мүнүүтэттэн, улахаттарга 25-30 мүнүүтэттэн таһаарыа суохтаах. 
3. Иитээччи дьиэ-кэргэни уонна обществоны кытта ыкса 
ситимнээхтик үлэни ыытыахтаах 
  
  



«Чуораанчык» 
оҕо саада 

Төрөппүттэр 

«Аргыс» 
сынньалаҥ 

киинэ 

Уһун-Күөл 
орто 

оскуолата 
Аҕалар 

түмсүүлэрэ 

Олохтоох 
библиотека 



«Үнүгэс» уһуйаан иһинэн үлэлиир 
куруһуоктар: 

«Кустук» - олоҥхо куруһуога 
«Үрдэл» - уол оҕону иитиигэ аналлаах куруһуок 
«Чугдаарар Чуораанчыктар» - ырыа 
куруһуога 
«Чугдаарар чуопчаарар сир симэхтэрэ» - 
чабырҕах 
«Өбүгэ оонньуулара» - сахалыы хамсаныылаах 
оонньуулар 













«Үнүгэсчээн» 
Айылҕаны кэтээн көрүү, үүнээйини көрүү-харайыы күнэ 





«Туhа киhитэ» 
ас астааhын, дьиэ кыылларын көрүү-харайыы күнэ 





«Уран тарбахтар» 
араас оноhуктары оноруу, иистэнии, уhаныы күнэ 



«Сиэр-майгы дойдута» 
Сиэри-туому билиһиннэрии. Сыыһа, куһаҕан өйдөбүлү быһаара, 

араара үөрэнии күнэ 



«Өбүгэ быстыбат ситимэ» 
Фольклор көрүҥнэрин кытта билсии. Фольклор көрүҥнэриттэн толоро 

үөрэнэллэригэр уһуйуу күнэ 







Оҕолорбут ситиһиилэрэ  
1 Баланова Айыллаана Улуустааҕы  «Мин сөбүлүүр остуоруйам 

геройдара»  оҥоһук күрэҕэр 
Гран при 

2 Копырина Айсена Улуустааҕы  «Мин сөбүлүүр остуоруйам 
геройдара»  оҥоһук күрэҕэр 

1 имэстэ 

3 Гуляева Клава Республикатааҕы олоҥхо күрэҕэ 
«Ыраахтан силистэн-мутуктан аныгы кэм 

олоҥхото» 

Чыпчаал үрдэл 

4 Гуляева Клава 
 

Международнай фестиваль фольклор күрэҕэ 
«Бриллиантовые нотки» 

1 степеннээх лауреат 

5 Гуляева Клава 
 

Республикатааҕы олоҥхо күрэҕэ 
«Олоҥхо добун  түһүлгэтэ» 

1 үрдэл 

6 Гуляева Клава Улуустааҕы  «Олоҥхоҕо айан» күрэх 1 үрдэл 

7 Копырина Уйгулаана Республикатааҕы конкурс «Динозавры и и 
Бизоненок» 

Лауреат 1 ст 

8 Жиркова Алена Улуустааҕы күрэх «Дьиэ кэргэн спортивнай 
муннуга»  

1 миэстэ 

9 «Дьэргэлгэн» муода студията Республикатааҕы олоҥхо күрэҕэ 
«Ыраахтан силистэн-мутуктан аныгы кэм 

олоҥхото» 

Чыпчаал үрдэл 
 

10 Гуляевтар, Ивановтар  дьиэ 
кэргэн 

Республикатааҕы олоҥхо күрэҕэ 
«Ыраахтан силистэн-мутуктан аныгы кэм 

олоҥхото» 
оҥоһук ка 

3 миэстэ 

11 Гуляева Клава «Чуораанчык» сурунаал проегар «Остуоруйаһыт 
оҕолор» 

1 миэстэ 



12 «Чугдаарар чуопчаарар сир 
симэхтэрэ» 

Республикатаа5ы  «Чоргуй чобуо чабыр5ах»   3 степеннээх лауреат 

13 «Чугдаарар чуопчаарар сир 
симэхтэрэ» 

 

Республикатаа5ы  «Өбүгэ быстыбат ситимэ»   3 степеннээх лауреат 
 

14 «Чугдаарар чуопчаарар сир 
симэхтэрэ» 

 

Республикатааҕы  күрэх 
«Таланты земли олонхо» 

2 степеннээх лауреат 

15 Гуляева Клава Гран При 

16 «Сир симэхтэрэ» 2 степеннээх лауреат 

17 Олесов Айастаан Гран При 



Түмүк  
Норуот муудараһа, үйэлэргэ муспут баай үгэһэ, айар дьоҕурун талаана үгэс 

нөҥүө көлүөнэттэн көлүөнэҕэ бэриллэн иһэр. Оҕону иитии, үөрэтии, уһуйуу сүрүн 
эйгэтинэн дьиэ кэргэн уонна уһуйаан буолар. Күннээҕи олох, үлэ, айылҕаҕа, киһиэхэ 
сыһыан, төрөппүт, иитээччи тус холобурун нөҥүө оҕо төрөөбүт культуратын өйүнэн-
санаатынан өйдөөн, уйулҕатынан ылынан, сүрэҕинэн-быарынан билэн улаатар. 

Уһуйаантан эт-хаан, майгы-сигили өттүнэн сайдыылаах кэнчээри ыччаты 
иитэн таһаарыы иитээччи уонна төрөппүт эбээһинэстэрэ буолар. 

Оҕо биһиги инники кэскилбит эрэ буолбатах, оҕо биһиги бүгүҥҥүбүт 
буоларын өйдөөн бары бииргэ үлэлээһиммит хайа хайабытыгар ситиһиилээх суол. 

Бу үлэлэр барыта оҕону иитиигэ суолтата улахан саарбаҕа суох. Оҕо иннигэр 
төрөппүттэр, кырдьаҕастар эппиэтинэстэрэ үрдүүр. Бу ытык иэс, утумнааһын, 
удуьуордааһын, туйах хатарааччыны иитии. Оччоҕуна эрэ оҕолорбут өбүгэлэрбит үтүө 
үгэстэрин тутуһан сиэр-майгы өттүнэн уйан, сайаҕас, чиэһинэй буолуохтара, билиини 
эттэригэр-хааннарыгар иҥэринэн үтүө үлэһиттэр тахсыахтара. Ол буолуо омук 
быһыытынан сайдыыбыт чыпчаала. 

Быһыы-майгы айманар, дьүдэйэр кэмигэр норуот педгогикатын үтүө 
үгэстэрин сатабыллаахтык туһаныы – айылҕаттан айдарыылаах, талааннаах, амарах 
санаалаах сахабыт оҕото олоххо киириитин үктэлинэн, биһиги барыбыт баҕа санаабыт 
туолуутунан буолуохтун! 


